
OLENTZERO ETA MARI DOMINGI 2019

Urtero bezala, abenduaren 24an
Olentzero eta Mari Domingi etorriko
dira Laudiora; bada, aurten, biei behar
bezalako harrera egiteko, euren festaren
kartel berria izango dugu... eta zurea
izan daiteke kartel hori!

Laudio Ikastola, herriko gainerako
tkastetxeekin batera Olentzero eta Mari
Domingiren jaia prestatzen ari den tal-
dean parte hartzen ari da eta jaia ira-
gartzeko KARTEL LEHIAKETAn par-
te hartzeko gonbidapena luzatzen dizu.
Hauek dira oinarriak:

« ZER EGIN BEHAR DUZU PARTE
HARTZEKO? Sortu irudi bat, eta,
epaimahaiak hala erabakiz gero, iru-
di hori Olentzero eta Mari Domingi-
ren jaiaren kartelarena izan liteke.

« ZER EGON BEHAR DA IRUDI HO-
RRETAN? Gutxienez Olentzero eta
Mari Domingi egon behar dira; hortik
aurrera, zure sormenak, orijinalta-
sunak eta senak iradokitzen dizutena.

« NOLA EGIN BEHAR DUZU IRU-
DIA? Hori librea da: A3 ala A4 bat,
eskuz ala ordenagailuz, kolorez ala
zuri-beltz, errotuladoreak ala mar-
goak erabiliz... Zuk zeuk aukeratu de-
zakezu nola egin.

« ZENBATURTEIZANBEHARDITU-
ZU PARTE HARTU AHAL IZATE-
KO? 2-12 bitartean bazaude, aukera
duzu zure proposamena aurkezteko.

« NON AURKEZTU BEHAR DIRA
IRUDI PARTE-HARTZAILEAK?
Marrazkiak  Ikastolako idazkari-
tzan jasoko dira. Garrantzitsua:

parte-hartzaileek ez dute euren izena
idatziko atzealdean, baizik eta tele-
fono-zenbaki bat eta bere adina, epai-
mahaiak, hala beharko balu, eurekin
harremanetan jartzeko.

« NOIZ ARTE DAGO DENBORA
PARTE HARTZEKO? Gehienez jota,
azaroaren 15era arte. Egun horretan,
Ikastolako epaimahaiak aurkeztu di-
ren lan guztiak bilduko ditu.

« ZER LORTUKO DU LEHIAKE-
TAKO |IRABAZLEAK? Ikastetxe
bakoitzeko eskola-materiala erosteko
50€ko bina bale irabazi ahal izango
dute partehartzaileek. Horrez gain,
tkastetxe guztietako irabazleen artean
aukeratuko den irudia Olentzero eta
Mari Domingiren jaiaren kartelean
agertuko da

Anima zaitez!! Olentzero eta Mari Do-
mingiren festaren kartela zurea izan
daiteke!!



